
--------------------------------------------------------------------------------
Հայաստանի Հանրապետության քաղաքացիական օրենսգրքի 123-րդ հոդվածին, «Հիմնադրամների մասին» Հայաստանի Հանրապետության օրենքի 10-րդ հոդվածի 4-րդ մասին և «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին համապատասխան` Հայաստանի Հանրապետության կառավարությունը  ո ր ո շ ու մ  է.

1. «Պարադիզ» սահմանափակ պատասխանատվությամբ ընկերությունը (պետական գրանցման համար՝ 286.110.00585), «Կինոյի զարգացման «Ոսկե ծիրան» հասարակական կազմակերպությունը (պետական գրանցման համար՝ 211.171.03860,), «Երևանի թատրոնի և կինոյի պետական ինստիտուտ» պետական ոչ առևտրային կազմակերպությունը (պետական գրանցման համար՝ 286.210.04940), «Հայաստանի կինեմատոգրաֆիստների միավորում» հասարակական կազմակերպությունը (պետական գրանցման համար՝ 211.171.05364), «Հայաստանի ազգային կինոկենտրոն» պետական ոչ առևտրային կազմակերպությունը (պետական գրանցման համար՝ 271.210.02511), «Հայկական ազգային կինոակադեմիա» հասարակական կազմակերպությունը (պետական գրանցման համար՝ 211.171.20449, վկայական N 03Ա170449), Ուկրաինայի քաղաքացի Ռոման Բալայանը (անձնագիր EA 415579՝ տրված 8030-ի կողմից 16.11.07 թ., բնակության վայրը՝ Ուկրաինա, ք. Կիև՝ Գոգոկևսկայա 37/2 փող., բն. 15) և Հայաստանի Հանրապետությունը՝ ի դեմս Հայաստանի Հանրապետության մշակույթի նախարարության հիմնադրում են «Հայ արտ սինեմա» հիմնադրամը (այսուհետ՝ հիմնադրամ):
2. Առաջարկել հիմնադրամի հիմնադիրներին՝ գործադիր տնօրենի ժամանակավոր պաշտոնակատար նշանակել Հովհաննես Ավագյանին: 
3. Հայաստանի Հանրապետության մշակույթի նախարարին՝ սույն որոշումն ուժի մեջ մտնելուց հետո՝ երկամսյա ժամկետում հիմ​նադրամի հիմնադիրների հետ հաստատել hիմնադրամի կանոնադրությունը, իսկ պետական գրանցումից հետո՝ եռամսյա ժամկետում՝ հոգաբարձուների խորհրդի անհատական կազմը:
4. «Հայ արտ սինեմա» հիմնադրամին տրամադրելու համար Հայաստանի Հանրապետության մշակույթի նախարարությանը 2012 թվականի երրորդ եռամյակում հատկացնել 500.000 դրամ` Հայաստանի Հանրապետության 2012 թվականի պետական բյուջեով նախատեսված` Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ կապիտալ դրամաշնորհներ» հոդվածով):
ՀԻՄՆԱՎՈՐՈՒՄ

«ՀԱՅ ԱՐՏ ՍԻՆԵՄԱ» ՀԻՄՆԱԴՐԱՄ ՍՏԵՂԾԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 

««Հայ արտ սինեմա» հիմնադրամ ստեղծելու մասին» Հայաստանի Հան​րա​պե​տության կառավարության որոշման նախագծի անհրաժեշտությունը կայանում է նրանում, որ հայ երիտասարդ ուսանողները կվերապատրաստվեն արտասահմանից ժամանած պրոֆեսիանալ մասնագետների կողմից, որն էլ կնպաստի ժամանակակից հայ կինոյի, կինոմատոգրաֆիայի զարգացմանը, կրթական համակարգում կստեղծվի բարձր ռեժիսուրայի կուրսեր, կնպաստի կինոմատոգրաֆիայի բնագավառում նոր, հիմնարար և կայուն գիտելիքների և փորձի համար անհրաժեշտ միջոցների ձեռքբերմանը: 

 2. Ընթացիկ իրավիճակը և խնդիրները  

««Հայ արտ սինեմա» հիմնադրամ ստեղծելոմ մասին» Հայաստանի Հան​րա​պե​տության կառավարության որոշման նախագծի ընդունման նպատակն է աջակցել ժամանակակից հայ կինոյի,  կինոմատոգրաֆիայի  զարգացմանը, կրթական համակարգում ստեղծել բարձր ռեժիսուրայի կուրսեր, նպաստել կինոմատոգրաֆիայի բնագավառում նոր, հիմնարար և կայուն գիտելիքների և փորձի համար անհրաժեշտ միջոցների ձեռքբերմանը: Մասնավորապես՝ նախատեսվում է իրականացնել բարձրակարգ կինոկուրսեր երիտասարդ կադրերի համար, ստեղծել ալտերնատիվ կինոնախագծեր և կինոծրագրեր, նպաստել հայ ժամանակակից կինոյի տարածմանը և հանրահռչակմանը համաշխարհային կինոշուկայում, նորագույն ուսումնաարտադրական նախագծերի, ծրագրերի ստեղծմանը և կիրառմանը: 
3. Կարգավորման նպատակը և բնույթը

Որոշման ընդունման անհրաժեշտությունը պայմանավորված է ժամանակակից հայ կինոյի, կինոմատոգրաֆիայի զարգացման, կրթական համակարգում բարձր ռեժիսուրայի ստեղծման գործընթացով:
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության մշակույթի նախարարության աշխատակազմի իրավաբանական վարչության կողմից:

5. Իրավական ակտի կիրառման դեպքում ակնկալվող արդյունքը

Նշված որոշման ընդունմամբ հնարավոր կլինի ապահովել հայ ժամանակակից կինոյի զարգացումը:


ՀՀ մշակույթի նախարարի տեղակալ


Արև Սամուելյան

ՏԵՂԵԿԱՆՔ

««ՀԱՅ ԱՐՏ ՍԻՆԵՄԱ» ՀԻՄՆԱԴՐԱՄ ՍՏԵՂԾԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
««Հայ արտ սինեմա» հիմնադրամ ստեղծելու մասին» Հայաստանի Հան​րա​պե​տության կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առա​ջացնում:
ՏԵՂԵԿԱՆՔ

««ՀԱՅ ԱՐՏ ՍԻՆԵՄԱ» ՀԻՄՆԱԴՐԱՄ ՍՏԵՂԾԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ  ՀՀ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵ​ՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
««Հայ արտ սինեմա» հիմնադրամ ստեղծելու մասին» Հայաստանի Հանրա​պե​տության կառավարության որոշման նախագծի ընդունմամբ առաջանում է Հայաստանի Հանրապետության 2012 թվականի պետա​կան բյու​ջեով նախատեսված 500.000 դրամ ծախս:
ԱՄՓՈՓԱԹԵՐԹ

«ՀԱՅ ԱՐՏ ՍԻՆԵՄԱ» ՀԻՄՆԱԴՐԱՄ ՍՏԵՂԾԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՆԵՐԿԱՅԱՑՎԱԾ  ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը
	Առաջարկության    բովանդակությունը
	Եզրակացություն

	ՀՀ ֆինանսների նախարարության
10.08.2012 թ. N 3/4.3-2/10473-12 

գրություն
	<<Հայ արտ սինեմա>> հիմնադրամ ստեղծելու մասին>> ՀՀ կառավարության որոշման նախագծի վերաբերյալ հայտնում է հետևյալը.
Նախագծին կից ներկայացված տեղեկանքում նշված է, որ Նախագծի ընդունումը կարող է առաջացնել ՀՀ 2012 թվականի պետական բյուջեից լրացուցիչ ծախսեր, առաջարկում ենք հստակեցնել նշված ծախսերի անհրաժեշտությունը և չափը, Նախագծում ավելացնելով նոր կետ` լրացուցիչ ծախսերը ՀՀ 2012 թվականի պետական բյուջեով ՀՀ մշակույթի նախարարությանը կինեմատոգրաֆիայի գծով նախատեսված ընդհանուր հատկացումների շրջանակներում կատարելու վերաբերյալ:


	Ընդունվել է: Նախագիծ տեղեկանք-հիմնավորման մեջ հստակ ներկայացվել է 2012 թվականի պետական բյուջեով նախատեսված ՀՀ կառավարության պահուստային ֆոնդի հաշվին հատկացվող  գումարի չափը: 



	ՀՀ արդարադատության նախարարության
14.08.2012 թ. N 02/4922-12  գրություն 
	<<Հայ արտ սինեմա>> հիմնադրամ ստեղծելու մասին>> ՀՀ կառավարության որոշման նախագծի վերաբերյալ հայտնում է հետևյալը. 
1. Նկատի ունենալով որոշման նախագծի (այսուհետ՝ նախագիծ) անհատական բնույթը` նախագծում «Ն» տառն անհրաժեշտ է փոխարինել «Ա» տառով` հիմք ընդունելով «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջները:
2. Որոշման նախագծի 1-ին կետն անհրաժեշտ է շարադրել հետևյալ խմբագրությամբ՝

«1. «Պարադիզ» սահմանափակ պատասխանատվությամբ ընկերությունը (պետական գրանցման համար՝ 286.110.00585), «Կինոյի զարգացման «Ոսկե ծիրան» հասարակական կազմակերպությունը (պետական գրանցման համար՝ 211.171.03860,), «Երևանի թատրոնի և կինոյի պետական ինստիտուտ» պետական ոչ առևտրային կազմակերպությունը (պետական գրանցման համար՝ 286.210.04940), «Հայաստանի կինեմատոգրաֆիստների միավորում» հասարակական կազմակերպությունը (պետական գրանցման համար՝ 211.171.05364), «Հայաստանի ազգային կինոկենտրոն» պետական ոչ առևտրային կազմակերպությունը (պետական գրանցման համար՝ 271.210.02511), «Հայկական ազգային կինոակադեմիա» հասարակական կազմակերպությունը (պետական գրանցման համար՝ 211.171.20449, վկայական N 03Ա170449), Ուկրաինայի Հանրապետության քաղաքացի Ռոման Բալայանը (անձնագիր EA 415579՝ տրված 8030-ի կողմից 16.11.07 թ., բնակության վայրը՝ Ուկրաինա, ք. Կիև՝ Գոգոկևսկայա 37/2 փող., բն. 15) և Հայաստանի Հանրապետությունը՝ հիմնադրում են «Հայ արտ սինեմա» հիմնադրամը»:
3. Նախագծի 3-րդ կետն անհրաժեշտ է շարադրել հետևյալ խմբագրությամբ՝

«Առաջարկել հիմնադրամի հիմնադիրներին՝ գործադիր տնօրենի ժամանակավոր պաշտոնակատար (այսուհետ՝ ժամանակավոր կառավարիչ) նշանակել Հովհաննես Ավագյանին»: 
4. Գտնում ենք, որ նախագծի 4-րդ կետի անհրաժեշտությունը չկա:
5. Նախագծի 6-րդ կետն առաջարկում ենք շարադրել հետևյալ խմբագրությամբ՝ «Հայաստանի Հանրապետության մշակույթի նախարարին՝ սույն որոշումն ուժի մեջ մտնելուց հետո՝ երկամսյա ժամկետում հիմ​նադրամի հիմնադիրների հետ հաստատել hիմնադրամի կանոնադրությունը, իսկ պետական գրանցումից հետո՝ եռամսյա ժամկետում՝ հոգաբարձուների խորհրդի անհատական կազմը»:
6. Նախագծի 7-րդ կետն անհրաժեշտ է հանել՝ նկատի ունենալով «Իրավական ակտերի մասին» ՀՀ օրենքի 60-րդ հոդվածի պահանջները:

